31. TERUSNA KAPAL

Selang-selang tina nyarita, kek Alnasan kana cacangkir kopi, kerekes opakna jeung rangginang.

Ari Rusdi, sakitu tukang barang hakan teh, harita mah henteu nginum-nginum acan, da resepeun ngadengekeun carita Alnasan tea.

Rusdi noel ka bapana, “Cik pa sina tuluykeun deui kapal teh” ceuk Rusdi bari ngaharewos

“Kumaha, San tuluyna? Tara sasab, ari jalanna kapal?”

“Tara, nun, dupi …….. tara ……………..” tembal Alnasan

“Tah, dina deukeut liang haseup nu ieu” ceuk Alnasan bari nujuk kana gambar kapal ”aya padoman gede, tah eta nu nuduhkeun kaler kidul kapal teh. Dina jeroeun padoman aya lampu supaya ari peuting oge bisa awas. Nu ngatur jalanna kapal make eta padoman ngarana ……..”

“Euh” ceuk Rusdi, “kuring oge boga padoman cara ita, tah geuning ieu beunang bareto bapa meuli” bari dicokot tina pesakna.

“Enya, jang, kawas padoman eta!” omong Alnasan. 

“Tapi padoman nu dikapal mah gedena meureun aya sarebu kalieun nu ujang”

“Ho! Edas, nya pohara gedena San!” ceuk pa Rusdi

“Kantenan, nun!” tembal Alnasan

“Ari Alnasan milu ngajalankeun kapal?” cek pa Rusdi ka Ki semah

“Ih! henteu kuring mah, nun!” Jawab Alnasan. “Atuh kuring mah kana pagawean matros, bebersih dina dek sasapu di kamar-kamar kapal jeung angkat jung-jung, ngaladenan parentah juragan kapal. Ari teu aya gawe diuk ……. dina dek, da seueur titingaleun. Dina dek aya kamar paranti maraca buku, paranti …….  jeung sajaba ti eta, sakumaha gedong-gedong di darat bae”

“Na , ti mana ari dadaharan, San?”

“Beu, dadaharan mah atuh teu kurang,” tembal Alnasan. “Kuring kenging tilu kali neda dina sadinten. Lalab-lalaban sareng lauk, alanyar kawas di darat bae”

“Ah, sok gede bohong Asan mah?” ceuk pa Rusdi.

“Naha ari di kapal aya kebon lalab, kawas di darat? Ari lauk mah percaya, da beunang nguseup meureun.”

“Sanes aya kebon di kapal, nun!” tembal Alnasan, “namung ………….. ………, kenging ngagaleuh di darat the, di kapalna diampihan di kamar nu tiis, supados ulah parung. Ari lauk sanes kenging nguseup, da nguseup mah moal bisa kenging, kapal janna kapal oge sakitu gancangna. Laukna di kapal, lauk sapi kenging meuncit harita. Dua dinten ka tilun angger mencit hiji sapi, …….. upama seueur nu pidahareunana mah, rada mindeng meuncitna.”

:tah sakitu ………….. kapal teh!” ceuk alnasan. “upami ………….. dicariokeun ku kuring, moal ayaseepna. Langkung sae anjuen bae geura angkat ka tanjung pariuk, supanten……………. Nyaksi sakumaha kaayaanana di kapal, nun!”

“heug atuh urang ngaleueut heula,” ceuk pa Rusdi

“ke urang tuluy keun deui”

------------------------------

32. MUNARA LANTERA

Sanggeus Alnasan reureuh, geus mandi jeung dadaharan, pasosore gek deui ditengah imah, nuluykeun dongengna.

“Dina bulan mei tanggal 15 taun ……. mimiti pisan kuring nyabak pagawean matros” ceuk Alnasan, “Kana pagawean anyar berekah teu sakumaha ngawagonan, da samemeh di gawe, kuring mindeng lalajo ka kapal. Heuleut saminggu ti barang kuring digawe, kapal nu di matrosan ku kuring tea rek layar ka tanah sabrang.

Samemehna, teu kira-kira nya atoh sabab bakal nenjo nagara-nagara nu jarauh.

Dina hiji poe, pukul lima sore, barang kapal geus disadakeun, ciciren rek indit. Pagawe kapal ………… sagawe-gawena.

………… ngajalankeun kapal, matros-matros cengkat jeung mereskeun parabot jeung salian ti eta, pagawean-pagawean nu sejena.

Dina waktu kapalna indit, nya teu kudu ………… …………. Tapi barang geus beres gawe, seneng pisan, ngan kuluntang-kulinting dina dek bae.

Kabeneran poe harita poena halodo, langit lenglang, teu aya pihujaneun, plung-plong tetempoan. Dina ……….. sajam ti kapal awas keneh ka daratan tingmanggunuk tatangkalan, gunung-gunung ……….. ngajajar. Barang geus lila, kapal beuki tengah beuki tengah, geus jauh ti darat. Tah didinya mah taya deui nu katingal teh, ngan laut bae ngayapak jeung langit. Sora cai tingsalewur, ting saroyok.

Dina poe mimiti kacida kuring resepna, tina kakara tumpak kapal. Kadua poena karasa awak rada teu ngareunah, sebel jeung lieur, tuluy utah-utahan”

“Euh, nu disebut mabok laut tea meureun nya, San?” ceuk pa Rusdi.

“Leres nun” tembal Alnasan.

“Meungang dua poe kuring mabok, teu neda teu nginum, da sarebel. Rajeun oge sahuap-huapeun, saregot-regoteun asup, tapi teu lila kautahkeun deui.

Kaopat poena cageur sarta geus kana gawe sakumaha biasa.

Sanggeus layar ti Tanjung Pariuk dua poe, kinten tabuh 8 wengi, kuring kaget pisan, di tengah-tengah laut ningal cahya seuneu hurung, rupina beureum ngagebray. Barang ku kuring ditanyakeun ka sasami matros, eta nu beureum teh cahya seuneu dina munara lantera.”

“Naon ari munara lantera teh, San?” ceuk pa Rusdi.

“Munara nu aya lanteraan” tembal Alnasan, “Damelna baris ciri-ciri ka urang kapal. Dina eta munara aya lantera, nu kacana rupa-rupa : beureum, koneng atanapi bulao.

Upami …….. ningali nu caang tea, lajeng uningaeun bae di mana ayana eta kapal. Jadi munara teh damelna taya sanes, mung jadi ciciren bae lebah-lebah jalanna kapal.

Saparantosna ieu munara aya katingal, lajeng juragan kapal maparin isarat kudu beberes, sabab kapal rek balabuh.

Barang padamelan parantos beres, kapal geus balabuh, kuring nanya ka babaturan, palabuan nagara mana ieu teh? Dupi tembalna eta palabuan Singapur. Enjing nu narumpan sapalih aya nu tarurun di Singapur, sapalih henteu. Eta kapal rada lami balabuhna di palabuan Singapur.

Ari hayang kuring oge sok nyaba ka darat. Beu, si horeng kitu karandapanana Singapur teh, kinten aya tilu kalieun ramena batawi, gedong-gedong, jalan-jalan, langkung arageung, nya kitu deui jelema langkung seueur.

-------------------------------

33. KONTRAKAN TEH

………. jeung ………. Lembur Rusdi aya kontrakan teh. Nu pangdeukeutna lalampahan sapoe. Ti kontrakan-kontarakan ieu pa Rusdi sok meunang duit rea pisan ………… bubuahan.

Dina hiji poe sakabeh tatangkalan nu buahan dipupu: mangu, rambutan, buah, nangka jeung salian ti eta. Ditepas imah Rusdi geus ngundung-ngundung bubuahan. Sawareh aya nu geus dicarangkaan, kirimkeuneun ka kontrakan tea, malah dina  …………… eta mah pa Rusdi sorangan nu rek ngiringkeun tanggunganana, moal nitah nu sejen, sabab sakali rek nagihan.

“Kuring milu bapa!” ceuk Rusdi

“Milu kamana? da bapa mah moal kamana-mana” tembal bapana

“Wah, kuring oge nyaho, bapa! Apan isukan rek ka kontrakan, ngiringkeun nu daragang buah,” omong Rusdi 

“Seug atuh, ari nyaho mah” tembal bapana,”tapi ulah mopo sia. Lamun mopo, ku aing di tinggalkeun”

“Pirakau mopo mah, kapan kuring teh geus gede, geus kuat ka sakola”

Poe minggu isuk Rusdi jeung bapana geus tarurun ti imah, ngirinkeun sababaraha tanggungan bubuahan, keur ka kontrakan tea.

Si Misnem mah teu dibawa da bisi mopo

Teu kacaturkeun dijalanna, geus nepi ka kebon teh

Ti pasar katenjo ku Rusdi di lebak aya haseup ngabulak-bulak luhureun imah.

Rusdi gegeroan, “Bapa! papa! Itu kahuruan, haseupna geus ngebul bae”

“Hi, lain kahuruann, Udi!” tembal bapana, “haseup tina hawu pabrik. Tuh geuning, itu nu …………… liang haseupna”

“Ari itu gunung naon nu barodas?” ceuk Rusdi ka bapana

“Beu! ari si dusun! Atuh lain gunung nu kitu mah, gedong ngarana”

“Naon bapa ari gedong teh?”

“Keun, engke bae di ditu dituduhkeun ku bapa”

Beuki deukeut ka pabrik, Rusdi beuki culang-cileung bae, nenjo barang-barang nu araneh jeung neuleu rea tuan-tuan tinglalejig. Jelema rebul kadieu ka ditu, marawaan enteh ka pabrik.

“Bapa! Ari itu awewe-awewe eh keur ngaleundeur naon? cing urang menta lalabna” ceuk Rusdi

“Ih, lain ngaleundeur, keur metik daun enteh. Teuh geuning dibawa ka pabrik” tembal bapana

Barang laleumpangna geus nepi ka hiji warung tukangeun pabrik, brak nu naranggung teh areureun.

Bari diuk sungutna Rusdi teu repeh-repeh, ngorocewa bae, sagala di tunjuk. Ku bapa Rusdi geus teu pati dijawab ayeuna mah, da capeeun, jawabna ngan ukur heeh-heeh bae.

Sanggeus rada lila areureuna, brul jelema-jelema ti pabrik teh daratang, malayar hutang jeung nu mareuli buah.

-----------------------------------------

34. ENTEH


Rusdi jeung bapana lila pisan dariuk diwarung deukeut pabrik. Buah daganganana tea meh beak. Nu malayar hutang tingkalencreng duit tambaga jeung perak.


Sanggeus beres nu malayar sarta geus reureuh capena, jung pa Rusdi sabaturna arindit ti warung, kulantang-kulinting, nenjo nu aneh-aneh di kontrakan.

Malah Rusdi geus culang-cileung bae, ngaler-ngidul, beh ieu kageteun, beh itu heraneun, nepi ka taya hiji barang nu teu ditanyakeun.

Barang sakuriling-kuriling pabrik geus ka ider kabeh, gek sarerea dariuk deui di warung.

Sabada lohor, sanggeus ngareureuhan, pa Rusdi amitan ka tukang warung, rek mulang, ”Atuh kulem bae Mas Lurah sawengi mah,” ceuk tukang warung.

“Nuhun, kang! Engke deui bae kapayun, ayeuna moal tiasa, margi di rorompok nuju seueur damel” tembal pa Rusdi

Sanggeus amitan, bral pa Rusdi jeung pananggungna arindit

Barang nepi ka kebon teh nu lega, Rusdi nanya ka bapana : “Bapa, naha ngan di dieu bae nu rea tangkal enteh teh? Geuning ari di kebon urang mah euweuh”

“Atuh di dieu mah rea soteh dihaja di pelak. Nu pelak sikina, tuh geuning nu sagede-gede mata hiang.

Di dieu baheula oge euweuh enteh, ………… bibit ti nagri cina. Mimiti melak enteh dikontrakan ieu, basa aki sia bujang keneh. Ari aturanana melak salawasna kudu kitu, tuh geuning alus, ngajajar. Nu lebah cucukna dipangkas, jadi teu bisa jangkung ngarampidak ka gigir bae. Handapeunnana kudu diberesihan, supaya tangkalna montok. Nu dialaan salawasna daunna nu ngora, pangalus-alusna pucukna. Tadi basa ……  pabrik  geuning …………. dibawa ka gudang. Ti dinya dibawa ka panggilingan. Geus kitu ………….. kira-kira tilu parapat jam, terus digaringkeun. Ari geus garing tuluy diwadahan dina peti nu beunang ngalapisan ku timah ipis dijerona, supaya ulah kaasupan cai. Lamun kabaseuhan, ………… moal kabanjur, tangtu seungitna leungit. Beunang metian, dikirimkeun ka tanah-tanah sabrang, dijualan”

“Ari urang nginum enteh teh ti dieu entehna, bapa?” ceuk Rusdi

“Puguh” tembal bapana

Sajalan-jalan guntreng bae pa Rusdi jeung anakna, ngadongengkeun perkara enteh.

……   . ………. Nu nyarita jeung nu dibawa carita, teu karasa deui, bet geus jol nepi ka lemburna.

“Aeh-aeh! geuning geus nepi ka lembur. Tuh geuning si Mmisnem mapagkeun”

Barang geus nepi ka imah, brak si Misnem jeung emana maruka babawaaan, ari si Rusdi tuluy nangkarak dina lampit bari haruhah-harehoh bakating capeeun.

---------------------------------------

35. WALONAN


Pasosore Rusdi jeung Misnem arulin di buruan. Kolot-kolot na dariuk di tepas hareup.


Teu lila jol aya pasuratan datang


“Mawa surat, mang?” ceuk Rusdi ka pasuratan

“Kantenan, jang!” tembal pasuratan, “Mangga ieu suratna”

Suratna ku Rusdi geus ditampa. Barang alamatna dibaca, bet keur ka manehna

Berebet Rusdi lumpat, nembongkeun eta surat ka kolot-kolotna.

“Surat ti mana, Di?” ceuk bapana

“Euleuh-euleuh, geuning ti Bandung, ti kang Ramlan” omong Rusdi

“Cik pek Ujang, geura baca! Bapa hayang ngadengekeun, nyuratan naon, cenah”

Bray Rusdi muka surat diriung ku kolot-kolotna jeung ku Misnem, tuluy di baca, kieu cenah :

Ujang Rusdi

Surat Udi ku akang geus katampa. Barang teh nenjo eta surat, kacida pisan akang kaget, da bareto mah Udi tacan bisa nulis-nulis acan, ari ayeuna geus bisa nyuratan. Banget akang nya atoh nenjo surat beunang Udi, najan tulisanana rebek keneh, aksaranana putat-petot jeung bingkeng jajaranana oge, katenjo na ku akang alus, lucu bae.

Sukur! Sukur! Sukur! Udi geus ka sakola sarta ayeuna geus tembong pangarti beubeunanganana sakola

Urang tangtu gampang silih suratan, ngabejakeun naon-naon nu aneh.

Akang milu bungah, dumeh Udi di sakola nepi ka ditepakan ku tuan Kontrolir. Mana kitu oge Udi ……..… meureuna ku anjeunna

Sing geto bae sakolana, supaya ku bapa tereh di ka Bandungkeun

Kumaha bapa jeung ema, daramang?

Bisi aya naon-naon kudu buru-buru Udi nyuratan ka akang. Akang nya kitu deui, lamun aya nu aneh-aneh di bandung tangtu ngirim surat.

Akang nu banet sono ka Udi 

Ramlam

--------------------------------------

36. GELUT

Rusdi ayeuna di sakola beuki dipikanyaah bae ku guruna. Ari lantaranana pang kitu geus tangtu ku kapinteranana. Murid pinter salawasna sok dipikanyaah ku guruna. Deui Rusdi lain pinter bae, manehna mah jeung lucu ongkoh. Awakna teu kalotor kawas nu sejen, papakeanana beres jeung beresih, turug-turug satingkah polahna matak pikaresepeun guru.

Murid-murid nu sejen, baturna sakelas, rea  anu saririkeun ka Rusdi. Dumeh sakitu diasihna ku guru. Ari babakuna nu pangpang teu resepeun ka Rusdi nyaeta murid nu teu di asih, nu kitu tangtu murid nu barodo atawa bangor. 

Dina hiji poe, pukul tujuh isuk-isuk. Rusdi geus aya disakola, teu lila daratang batur-baturna sakelas. Diantara eta barudak aya saurang nu kacida geuleuheunana ka Rusdi, ngarana si Salkam.

Ti kajauhan keneh si Salkam geus gegeroan, pok na, “Tuh euy! tarenjo! budak nu jiga carangka runtah teh geus di dieu deui. Na getol-getol teuing silaing teh gembru?”

Si Salkam moyokanana ka Rusdi teh meh unggal poe, tapi ku Rusdi sakapeung mah tara pati didenge.

Poe harita kadengena ku Rusdi kacida teuning moyokanana, jung Rusdi nangtung bari nyampeurkeun ka si Salkam, omongna, ”Salkam! naon sababna sia teh bet hantem-hanteman teuing moyok ka dewek teh? sirik ku naon, geuleuh ku naon?”

“Aeh-aeh! Si Rusdi ngalawan itu !” ceuk Salkam, ”Naha sia wani ka aing, gembru?”

“Teu wani kunaon, deuleu! Sireum oge ditincak-tincak teuing mah, ngegel!” tembal Rusdi

Si Salkam kacida ambekeunana, sirindil gabrug ngarontok ka Rusdi, maksudna mah hayangeun  ………. keun, tapi tina awak Rusdi sakitu gedena, ku si Salkam teu kageubig-geubigkeun acan. Ari Rusdi, gampangeun pisan malangkeun si Salkam, golebang ditinggangkeun kana batu, tuluy ditindihan bari ditonjokan ku Rusdi. Si Salkam teu usik teu malik, boro-boro bisa gegeroan, da cangapeun ditindihan ku nu sakitu lintuhna.

Kabeneran batur-batur na beuki rea nu daratang,  tuluy ditarulungan, Rusdi …………, si Salkam dihudangkeun.

“Kumaha, Salkam meunang gelut teh?” ceuk baturna nu saurang, “Nu matak ari jadi budak ulah sok olo-olo teuing, bisi aya nu ngalawan, kawas ayeuna silaing. Najan Rusdi budak bageur ……….. sabar oge, ari diheureuyan-heureuyan teuing mah, tangtu ngalawan. Geus ka ditu misah, ulah deukeut-deukeut, bisi ger aya nu ngagelutan deui, jeung bisi sumping juragan guru ongkoh, pek engke silaing ditambahan disetrap. Pek anggur ngarapalkeun ka ditu!” omong baturna nu panggedena.

